
ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. Գույքի նկատմամբ իրավունքների պետական գրանցման մասին» 1999 թվականի ապրիլի 14-ի ՀՕ-295 օրենքի (այսուհետ՝ Օրենք) 36-րդ հոդվածում լրացնել նոր 2․1-ին մաս հետևյալ բովանդակությամբ․
[bookmark: _GoBack]«2․1․ Եթե կառուցվող շինության նկատմամբ կառուցապատողի իրավունքի պետական գրանցման դիմումի հետ միաժամանակ շինության մասով ներկայացվում է նաև չափագրման փաթեթ՝ շինության ավարտվածության աստիճանի նշումով, ապա իրավունքի պետական գրանցում կատարելիս գրանցման մատյանում և գրանցման վկայականում պարտադիր նշում է կատարվում նաև շինության ավարտվածության աստիճանի վերաբերյալ: Շինությունը 81 և ավելի ավարտվածության աստիճան ունենալու վերաբերյալ գրանցման մատյանում և գրանցման վկայականում գրառում կատարելու համար հիմք են հանդիսանում որակավորված անձի կողմից կատարված չափագրման փաստաթղթերի և արտոնագրված ճարտարապետի կողմից Կառավարության սահմանած կարգով տրամադրված մասնագիտական եզրակացությունը: Ընդ որում, սույն մասով սահմանված կարգով ներկայացված չափագրման փաթեթը հանդիսանում է նաև սույն օրենքի 25-րդ հոդվածով սահմանված շինության նկատմամբ իրավունքների պետական գրանցման համար անհրաժեշտ հատակագիծ:»։

Հոդված 2․ Օրենքի 37-րդ հոդվածի 1-ին մասը շարադրել հետևյալ խմբագրությամբ․
   1. Կառուցապատողի կողմից քաղաքաշինական գործունեության իրականացման արդյունքում նոր ստեղծված շինությունների նկատմամբ իրավունքների պետական գրանցման համար, սույն օրենքով սահմանված փաստաթղթերից բացի, պետք է ներկայացվի նաև այդ շինության ավարտական ակտը: Ընդ որում նոր ստեղծված շինությունների նկատմամբ իրավունքների պետական գրանցումը կատարվում է, եթե մինչև ավարտական ակտի տրամադրումը կառուցվող շենքի նկատմամբ գրանցման մատյանում կատարված է քաղաքաշինական փաստաթղթերի հիման վրա կառուցված շինությունը 81 տոկոս և ավելի ավարտվածության աստիճան ունենալու մասին գրառում:»:

Հոդված 3․ 
1․ Սույն օրենքն ուժի մեջ է մտնում պաշտոնական հրապարակմանը հաջորդող օրվանից։

